
Nandatsaka ny Rany Jesosy mba hanavotana antsika,
hanamasinana antsika, na hanokana antsika ho
an'Andriamanitra, sy hanamasinana antsika. Azo atao ny
miaina amin’ny toerana tsy ahafahan’ny ota sy Satana tsy
afaka mikasika antsika, toerana izay iarovana antsika sy
hanamasinana antsika amin'ny alalan’'ny ran'i Jesosy.

Mivaky toy izao isika ao amin'ny 1 Jaona 1:7:

"Fa raha mandeha eo amin'ny mazava isika,
tahaka Azy eo amin'ny mazava, dia manana
firaisana isika, ary ny ran'i Jesosy Kristy
Zanany no manadio antsika ho afaka amin'ny
ota rehetra."

Ny fotoana ankehitriny amin'ity andalana ity dia manondro
hetsika mitohy. Raha mitohy mandrakariva mandeha

amin'ny mazava isika, dia manana ny firaisana mitohy
hatrany, ary ny ran'i Jesosy no mihazona antsika mitohy
mandrakariva manadio. Voatahiry ho madio sy tsy misy loto
isika; tsy miaina ao anatin'ny fahalotoan'ity tontolo ratsy ity
isika. Tafasaraka ho an’Andriamanitra isika, nohamasinina,
ary voatokana amin’ny alalan’ny ran'i Jesosy.

Ny fanalahidy azo ampiharina dia ny toerana
fanamasinana — ny alitara. Ao amin'ny
Testamenta Taloha, mandra-pametrahana ny
sorona teo amin’ny alitara, dia tenan’'ny biby
iray fotsiny ihany ilay izy. Fa rehefa
napetraka teo ambonin’ny alitara ny fanatitra
ary nafatotra teo, dia tonga masina ny
fanatitra, voatokana ho an‘Andriamanitra.
Marina koa izany ho an’'ny mpino ao amin'ny
Testamenta Vaovao. Hoy i Paoly:

"Koa amin'izany mangataka aminareo aho, ry rahalahy,
noho ny famindram-pon'Andriamanitra, mba hatolotrareo ny
tenanareo ho fanatitra velona, masina, sitrak'Andriamanitra,
dia fanompoam-panahy mety hataonareo izany." (Romana
12:1)

Ny hany mahasamihafa ny sorona ao amin'ny Testamenta
Taloha sy Vaovao dia ny hoe mbola velona ny vatantsika —
fanatitra velona —rehefa apetraka eo amin'ny alitara izany.
Tsy miova ny fitsipiky ny fanamasinana. Ny alitara no
manamasina ny fanatitra napetraka eo amboniny. Ny
fiovana ao anaty ao amin'ny eritreritsika sy ny antony
manosika antsika dia tsy ho tanteraka raha tsy efa manda

ny zo rehetra amin'ny vatantsika isika ary mametraka izany,
tsy misy fisalasalana, eo amin'ny alitaran'Andriamanitra,
mba hampiasaina araka izay irin'Andriamanitra.

Misaotra Anao, Tompo 6, fa niantso ahy lanao. Manambara
aho fa voaaro sy voatokana aho, nohamasinina, amin'ny
ran'i Jesosy. Atolotro ho fanatitra velona ny tenako, satria
masina Aho, amin'ny anaran’i Jesosy Kristy, Amena.

"Tsy ratsy mihitsy ny
fandrenesan'Andriamanitra.
Ny fanekena sy famelana
ny helotsika dia manokatra
indray ny lalana mankany

aminy."

Dries and Valerie Du Plessis

